COMUNU DE BIDDASPITZIOSA
PROVÌNCIA DE CASTEDDU

Servìtziu de mensa po sa scola Annu Scolàsticu 2011/2012

SU SÌNDIGU

FAIT SCIRI CHI

Cun sa determina nu 49 de su 18/02/2010 su “Servìtziu de mensa scolàstica po sa Scola de Pipiesa e de s’Obligu de Biddaspitziosa” est stètiu intregau po tres annus (a inghitzai de su 10 de Maju 2010) a sa Sociedadi Altea Claudina Via Pintor ,1 – Ceraxus po unu tanti de 4,61 prus IVA po unu mandiari.

SU SERVÌTZIU MENSA SCOLASTICA AT INGHITZAU SA DÌ 5 DE SU MESI DE LADÀMINI 
A s’ora chi ddoi est stètia una smenguadura de is contributus intregaus de su Stadu e de sa Regioni chi imponnit una aderetzada a sa contributzioni  donada de is familias de is pipius chi isnt a bolli imperai sa mensa; 

stimau de importu e apretu mannu po s’Amministratzioni comunali arrenesci a aguantai in pei su servìtziu, a istadu bonu, po is pipius de sa scola de pipiesa e de s’obligu de Biddaspitziosa;

cun deliberatzioni nu 115 de su 07.12.2011 sa Giunta Comunali at aclarau is crassis ISEE e su tanti de contributzioni chi tocat a is umperadoris de su servìtziu mensa po s’annu scolàsticu 2011/2012:

	CRASSI
	ISEE in euru
	Contributzioni po mandiari

	A
	De € 0 a € 7.000,00
	€ 2,20

	B
	De € 7.001,00 a € 12.000,00
	€ 3,00

	C
	De € 12.001,00 a sighiri
	€ 3,70


Si podit beneficiai de su sevìtziu fadendi domanda, is babus e is mamas o chini tenit sa podestadi genitoriali, imperendi su mòdulu aparau de is ofìcius comunalis, impari a sa cetificatzioni ISEE fata de s’oficiu chi ddi pertocat. ( Su chi fait domanda tenit libertadi de presentai de nou sa certificatzioni ISEE miticoi ddoi fessit arribat una àtera conditzioni econòmica e/o de famìlia, sempri perou aintru de sa data de balidura); 

in sa domanda s’ant a depi indidai: generalidadi de babu o de mama e de su pipiu, còdici fiscali e cumpositzioni de sa famìlia. S’at a depi scriri puru chi su pipiu tenit arrechèdiu ispecìficu po su chi pertocat su mandiari; 
no depint presentai certificatzioni ISEE, miticoi no ddu bollessint, is chi nci ddu tenint prus artu de € 12.000,00 chi duncas ant a arresultai me sa crassi prus arta de contributzioni; 

a dònnia manera mancanti sa certificatzioni ISEE at a essi apricada sa contributzioni prus arta;

Su tanti de contributzioni depit essi intregau a su c.c.p. nu 16724098 de sa Tesoreria Comunali.

( Indidai che causali su nòmini de su pipiu, sa scola innui est andendi, s’annu);

Ant a podi essi dispensaus de pagai su tanti de contributzioni, po totu o in parti, is chi s’agatant in stadu de abisòngiu econòmicu, sinnalaus de is Servìtzius Socialis;
· Su tanti de contributzioni at essi prus bàsciu 

1.  po su 2° e 3° fillu, cun-d-unu smengu de su 30%; 

2. Su 1° fillu at a pagai po interu;

· In prus si fait sciri chi:

1. Miticoi ddoi fessint pipiu e piciocheddu frecuentanti scola media, elementari e/o de pipiesa, chi siant de sa pròpia famìlia, su tanti interu at a depi essi pagau sempri po su pipiu de scola elementari o de pipiesa e mai po su chi andat a sa scola mèdia; 

2. Sa smenguadura at a essi apricada a is pipius de Biddaspitziosa sceti, chi andant sempri a iscola e chi gosant de sa mensa scolàstica de su Comunu de Biddaspitziosa;

3. Is chi no funt de Biddaspitziosa ant a pagai su tanti massimu de contributzioni;
S’amentat chi miticoi no si ndi bollat gosai de su mandiari de sa mensa no s’at a depi pagai nudda.

                                                                                                            Su Sìndigu

                                                                                                              Elio Mameli

